
perdunai!
Perquai che las ultimas ediziuns èn vegnidas 

cun in pau retard, vul la suprastanza da 

PUNTS sa perstgisar tar vus, charas lecturas e 

chars lecturs. Entras las midadas en redacziun 

dals mais passads n’essan nus anc betg dal tut 

en il ritmus ed i na funcziuna anc betg tut 

senza incaps. Plinavant han plirs da nus gì 

examens, quai che ha er anc entardà la 

publicaziun. Nus sperain per vossa chapien-

tscha e giavischain vinavant bun divertiment 

cun la meglra gasetta giuvna rumantscha.

get-together – il grond final: open air 
sin la plazza federala
Dumengia, ils 15 d’avust 2010, ha gì lieu sin 

la Plazza federala a Berna la gronda festa fina-

la dal project Get-Together, inscunter da las 

linguas. La festa è il punct culminant suenter 

che giuvens creschids èn viandads durant 

tschintg emnas atras las quatter regiuns lin-

guisticas da la Svizra. Ils 12 da fanadur èn 

duas gruppas partidas a Chancy respectiva-

main a Müstair per persequitar il fenomen da 

la quadrilinguitad e per scuvrir da nov la mul-

tifariadad da la Svizra. Nundumbraivels kilo-

meters, territoris maltransibels, cundiziuns 

dad aura strusch supportablas, dis da project 

plain tensiun ed inscunters spontans – tut 

quai è stà part da las quatter emnas Get-

Together da fin qua. La dumengia passada èn 

las duas gruppas s’inscuntradas ad Engelberg 

per cuntinuar communablamain l’ultima 

emna da viadi.

L’ultima emna maina ils participants en il cor 

da la Svizra: a Berna. Là ha gi lieu dumengia, 

ils 15 d’avust la gronda festa da las linguas sin 

la Plazza federala. Tranter las 10.00 e las 22.00 

uras èn vegnids purschids a tut ils interessads 

divers concerts, represchentaziuns, workshops 

e spezialitads culinaricas da tut las regiuns lin-

guisticas e cun quai in program varià sco quai 

ch’igl è mo pussaivel en Svizra. Elements tra-

diziunals e moderns da las differentas regiuns 

èn vegnids sports a tut ils interessads in pro-

gram varià sco quai ch’igl è mo pussaivel en 

Svizra. Al pled uffizial dal directur da l’Uffizi 

federal da cultura è suondà in lavuratori da 

beat-box manà dal duo Knackeboul & Cookie 

the Herbalist. Suenter in viadi musical en la 

Svizra romanda ed en il Tessin han lura las 

Liricas Analas, ils electro-hipoppers dal 

Grischun, anc ina giada fatg stremblir la plaz-

za cun lur rimas rumantschas. Per guardar tut 

las impressiuns: www.get-together.ch.

la giuru envida tai al seminari d’atun 
da la gcEE (giuventetgna da las 
communitads Etnicas da l’Europa) 
Has gust dad inscuntrar ed emprender ad 

enconuscher minoritads ord l’entira Europa?

Has veglia dad emprender ad enconuscher la 

cultura slovena en l’Austria?

Has temp da ta participar cun la GiuRu al 

seminari d’atun da la GCEE a Kärnten?

Has anc nagins plans dals 12 als 18 da settem-

ber 2010?

Sche ti pos respunder tut las dumondas cun 

gea è il seminari d’atun 2010 che ha lieu ils 

12-18 da settember a Kärnten il gest per tai. Il 

seminari d’atun è in inscunter d’organisaziuns 

da giuventetgna da minoritads che derivan 

ord l’entira Europa. Questa giada vegn 

l’inscunter organisà da la minoritad slovena 

en l’Austria. Sche ti has interess, chattast ti 

dapli infurmaziuns sin www.yeni.org ni sin 

www.giuru.ch

 

Engiavinera
En l’ediziun nr. 190 avain nus tschertgà il 

pled MASTERGN. Dischplaschaivelmaing na 

ha nagin chattà il pled da soluziun.

Battibugl da nums 
En la davos’ediziun da PUNTS ha ei dà in 

sbagl – ils nums d’auturs sin las cartas n’èn 

betg ils dretgs. Perquai vulain nus ans perstgi-

sar – sutvart chattais vus mintgamai il num 

correspundent a la carta:

Annatina Dermont

Annatina Dermont

Marina Lutz

Bergþóra Jónsdóttir

Maurus Candrian

Annatina Nay

